
Kirish

Uzoq o’tmishga ega yurtimizning, umumiy qilib aytganda Markaziy
Osiyoning tarixini o’rganish bilan nafagat mahalliy tarixchi olim va
tadgigotchilar, balki dunyoning deyarli barcha rivojlangan davlatlari

tarixshunoslari ham tadgiqotlar gilishgan va izlanishlarni davom ettir

miy adabiyotlari tariximizning ochilmagan qirralarini o’rganishga katta
yordam beradi. Jumladan, Markaziy Osiyoning ilk o’rta asrlardagi: xioniylar,
kidariylar, eftalitlar va turk xoqonligi davridagi tarixini chuqurroq o’rganish
bo’yicha nemis tarixshunosligida ham bir qancha ilmiy adabiyotlar yaratilgan.
Shunday izlanishlarni olib borgan Germaniya tarixshunoslaridan biri Frans
Althaymdir. Bu inson 1898-yili Germaniyaning Frankfurt shahrida tavallud
topgan. Ilmiy izlanishlarini 1920-yillardan boshlaydi va ko’p tadqiqotlarini
hatto urush yillarida ham davom ettiradi. Ushbu tarixchi-olim asosan Rim tarixi
va xunlarni o’rganadi, yurtimizga ilk o’rta asrlarda aynan xunlarning bir qismi
bostirib kirganligi sababli F.Althaym O’rta Osiyo va Eronga ularning kirib
kelishi va boshqaruviga oid manbalarni har tomonlama o’rganadi va o’z
fikrlarini bayon etadi, bu esa bizga o’zimizga ma’lum bo’lgan manba va
adabiyotlardagi ma’lumotlarni qiyoslab o’rganish imkonini beradi.

Asosiy gism

F.Althaymning 1959-1962-yillarda yozilgan ‘“Xunlar tarixi” nomli yirik
asari 5 gismdan iborat bo’lib, 1-qismi “Xunlar tarixining boshlanishidan to
Yevropaga bostirib kirishigacha”, 2-qismi “Eftalitlar Eronda”, 3-qismi “Dinlar
jangi”, 4-qismi “Yevropa xunlari”, 5-qismi esa “Muvaffaqiyat va
mag’lubiyat”dir. Biz o’rganishimiz kerak bo’lgan asosiy qismi esa 2-gismi
bo’lib, unda eftalitlarning Erondagi hukmronligi va O’rta Osiyoga kirib kelishi
haqida so’z boradi. U bu asarida eftalitlarni oq xunlar deb ham ataydi va bu
orgali u ham eftalitlarni xunlarning avlodi ekanligini tasdiglaydi [5: 28-b].

Garchi Althaymning o°zi bu xalq tarixiga oid ma’lumotlarning kamligini
ta’kidlasa-da[1: 257-b], baribir u 0‘z davlatining tashkil topishini jahon-tarixiy
ahamiyatga ega bo‘lgan birinchi Xun siyosiy shakli deb biladi. Keyingi otliq

podsholiklarga xos bo‘lgan tarzda eftaliylar ham o°‘z xalglarining barcha
qatlamlariga, shuningdek, ularning madaniy va siyosiy tuzilishiga xos bo‘lgan
ikki tomonlama tuzilishni ko‘rsatdilar: birinchi yarmi Eronning yuksak

madaniyatini egallab olgan, ikkinchi qismi esa xunlarning o‘troq

o‘tgan, gqadimgi turmush tarziga va dunyogarashiga xiyonat gilmagan
olda yashashda davom etgan[4: 32-b].

F.Althaymning tadqgiqotlarini o’rgangan va davom ettirgan yana bir
nemis tarixchisi O.G.Vezendonkning ma’lumotlariga ko‘ra esa eftallarning
hududining tog‘li janubi va tekis shimoli geografik darajada bir xil ikkilikni
ifodalaydi. Erondan Turonzamin orqali shimolga qadar cho‘zilgan bu turk xalqi
chodirlar, chorvachilik, ko‘chmanchiik hayot shakllaridan iborat saltanatlarida
keyinchalik o‘troglashgan davrida hatto ritsarlik gasr madaniyatlarini ham
barpo etishadi [7: 5-b]. Ammo bu ikkilik o‘zi bilan birga cho‘l xalqglarining
barcha asosiy madaniy va siyosiy shakllarga xos bo‘lgan keskinlikni ham olib
keldi. Althaym Eron va Turon o‘rtasidagi keskinlik haqida quyidagi fikrlarni
bildiradi: “Juda boshqacha xususiyatlarga ega bo‘lgan ikki dunyo, hatto
ikkinchisi  ko‘p jihatdan birinchisiga nisbatan qabul qiluvchi va
moslashuvchidir. Cho‘l podshohliklarining o‘zgarmas xususiyati ekanligini
isbotlash uchun yana bir-ikki tomonlama bo‘linish paydo bo‘ladi. Uzoq
Sharqda, Baykal ko‘lining sharqida, O‘tukan vodiysida, shuningdek,
keyinchalik Balxash ko‘li va ko‘l o‘rtasidagi dashtlarning aholi punktlari
xunlarning keying asosiy makonlariga aylanadi. Shunday qilib, keyinchalik
Sharqiy Eronning oq xun hukmdorlari o‘zlariga bo‘ysungan va ular uchu
mehnat gilgan eronliklar ustiga garorgoh qurdilar [6: 7-b]. Keng dashtlarda
yashagan xalgning ikkinchi yarmi boshqacha edi. To‘g‘ri, alaniya
gabilalarining bir qismi ham ularga bo‘ysungan, biroq og xunlar va alanlar ot
chorvadorlari edilar — bu ikki xalg etnik va til farglariga garamay, nafagat
siyosiy yoki ijtimoiy, balki birinchi navbatda harbiy bo‘lgan yagona birlikni
tashkil etadi. Demak, eftalitlar salohiyatli harbiy ham bo‘lishgan va ular
ko‘chgan joylarini egallab yaxshi o‘rnasha olishgan. Althaym nima uchun
alanlar o‘zlarining xun xo‘jayinlari bilan umumiy kelishuvga erishganliklarini
quyidagicha tushuntiradi: “362-yilda halokatli qurg‘oqchilikdan so‘ng, eng

sovuq gishlarning birida Yevrosiyo xalglari suv va ozig-ovgat yetis

adek, yaylovlar hosildorligining pasayishidan to‘satdan qo‘rqib ketgan,
suv toshgini sababli fagatgina harbiy jihatdan juda yaxshi tashkil etilgan xunlar
ko‘chishni amalga oshira oldilar” [4: 48-b].

Bundan tashqari F.Althaym nemis tarixchilaridan bo’lgan Rut Althaym-
Shtiyl bilan hamkorlikda 1970-yilda “Antik davrda Markaziy Osiyo tarixi”
nomli asarni yozadi. Bu asarda antik davrdagi O’rta Osiyo tarixi haqidagi
ma’lumotlar izchil tahlil gilingan. Asar 9 kitob va 37 bobga bo’linadi, asarning
dastlabki qismlari zardushtiylik dinining paydo bo’lishidan boshlab Aleksandr
Makedonskiyning O’rta Osiyoga yurishi, Salavkiylar, Yunon-Bagtriya va
Parfiya davlatlari hamda Kushonlarning O’rta osiyodagi hukmronlig davrini
0’z ichiga oladi.

Althaymning ko’plab asarlarini chuqur o’rganish qiyinchilik tug’diradi,
chunki ular alohida mavzularga bag’ishlangan va ular turli xil maqolalar
to’plamlariga va adabiyotlar tahliliga o’xshaydi. Yuqorida ta’kidlangan “Antik
davrda Markaziy Osiyo tarixi” asari ham aynan shu ko’rinishda, ya’ni undagi
9 ta qismning ko’pi bir-biriga aloqasi bo’Imagan mavzularni muhokama qilgan,
birog u juda ko’p turli xil ma’lumotlarni o’z ichiga oladi va ko’plab
muammolarni muhokama giladi. F.Althaym bilan birga ish olib borgan nemis
arxeologi Erika Trautman-Nering shunday fikrlarni bildiradi: “Althaym va Rut-
Shtiylning keyingi nashrlari olimlar tomonidan gayta-qayta ko’plab tanqgidlarga
uchradi va ular keyingi ishlarida adabiyotlar tahlilidan ko’ra o’zlari arxeologik
tadqiqotlar orqali isbotlagan yangiliklarni aks ettirishni boshladilar”.
Althaymning fikrlari ko’pchilik uchun ajoyib, ammo uning ba’zi usullari
ishonchsizlikni keltirib chigaradi. Masalan, Zardusht hagidagi boblarda u
sinchiklab ko’rib chiqilgan dalillarni ham haqigat bo’lishi kerak degan jumla

bilan tez-tez aralashtirib yuboradi. Jumladan, Zardusht eramizdan avvalgi 522-
yilda majusiylarga qarshi qo’zg’olon rahbari Darious ismli shaxs qo’lida
o’ldirilgan [3:57-b] degan fikri so’zimizga misol bo’ladi. Bu gipotezani

Althaym 0’zi olib kirgan emas/, aksincha Gerodotning asarlarini tahls

ozadi. Althaym uchun Zardusht miloddan avvalgi 599/8-yilda tug’ilgan,
/8-yilda birinchi vahiy kelgan. Shu kabi aniq faktlari orgali u shubha va
muammolarni hal giladi.

Eftaliylar davlatining tashkil topishi Sharqdagi sosoniylarning tashqi
siyosiy ta’limotiga sezilarli ta’sir ko‘rsatdi. 428-yilda eftaliylar o‘zlarining
harbiy va siyosiy ta’sirini mintaqada kengaytirish maqsadida Sosoniylar
Eroniga hujum qildilar, ammo mag‘lubiyatga uchradilar va tinchlik
shartnomasini tuzishga majbur bo‘ldilar, unga ko‘ra urushayotgan tomonlar
o‘rtasidagi chegaralar belgilandi. Eftaliylarning sosoniylar bilan bu urushi IX
— Xl asrlarga oid bir gator arab va fors tilidagi manbalardan dalolat beradi. Bu
ma’lumotlar (kichik tafovutlar bilan) quyidagilarni aniqlashtirish imkonini
beradi: birinchidan, shoh Bahrom V (421 — 439) boshchiligidagi sosoniy
go‘shinlarining Marvga, so‘ngra go‘yoki Buxoroga harakatlanish yo‘li;
ikkinchidan, Bahrom V ning sharqiy mudofaa yurishining geografik hududi, u
ko‘p jihatdan Kayxusravning Afrosiyob bilan urushidagi yurishlar maydoniga
o‘xshash; wuchinchidan, O°rta Osiyo Mesopotamiya yarim mustaqil
mulklarining Sosoniylar Eroniga bog‘liglik darajasi; to‘rtinchidan, Afg‘oniston
va O‘rta Osiyoning salmoqli qismini (Balx, Garjiston, Xuttalyon, Chag‘oniyon
va Buxoro) gamrab olgan eftaliylarning siyosiy hokimiyati targalgan hududlar
[5: 23-b]. Bobda Eronning shimoli-shargiy chegarasida eftaliylarga garshi
kurash sosoniy podshohlari — Yazdigard Il (439 — 457) va Pero‘z (459 —
484)larning asosiy vazifasi bo‘lganligi qayd etilgan. Arman-suriya
manbalariga ko‘ra, Yazdigard II shimoli-sharqiy yo‘nalishda uchta yurish (442
— 449, 450 — 451, 453 — 454) amalga oshirib, sosoniylar chegaralarini eftaliylar
hujumidan himoya qilishga uringan. Yazdigard 11 ning birinchi yurishi Janubiy

Kaspiy dengizi (Jurjon shahri ulushi bilan), ikkinchisi Xuroson (Toligon ulushi
bilan), uchinchisi Shimoliy Bagtriya-Toxariston hududlarini gamrab oldi.

Xurosonga garshi yurish yanada muvaffaqgiyatli hisoblanadi, chunki bundan

azdigard Il Kushonshahrda sosoniylarning siyosiy hokimiyatini tikladi
va sosoniylar taxti vorislari orasidan hokimlarni tayinlash amaliyotini tikladi.

Eftaliylar va sosoniylar o‘rtaisdagi janglar Pero‘z (459 — 484) davrida
avj oladi. Yazdigird II vafotidan so‘ng 457-yilda uning ikki o‘g‘li Xormuzd va
ukasi Pero‘z o‘rtasida taxt uchun kurash boshlanadi. Xormuzd taxtni
egallagach Pero‘z eftaliylar davlatiga qochib ketadi va ulardan taxtni
egallashda yordam berishlariga umid qiladi. Firdavsiy ma’lumotlariga ko‘ra
eftaliy shohi Faganish Pero‘zga Termiz va Vashgird (Vaxsh va Kofirnihon
oralig‘idagi shahar) shahri evaziga 30 ming harbiy qo‘shin beradi [6: 124-b].
Eftaliylar yordami bilan Pero‘z o°z akasini 459-yilda mag‘lub etadi va shohlik
taxtini egallaydi. Shu yili Pero‘z eftaliy shohi Vaxshunvor bilan ittifoqchilik
shartnomasini tuzadi.

Xulosa

F.Althaymning “Osiyoning Yevropaga o’rgatganlari” nomli yana bir
ajoyib asari qisqa bo’lishiga qaramay ko’pchilikda qiziqish uyg’otgan. Ikkinchi
jahon urushidan so’ng Germaniyaning ikkiga bo’linishi muallifning iztirobini
oshirib, nemis ziyolilari bilan o’zining uzoqni ko’ra bilishi va tashvishlanish
sabablarini, bu bo’linishning boshlanishi sabab bo’lgan inqiroz holatlarini
hisob-kitob qilgan. Muallif ziyolilarga Leninning “Germaniyani yutgan
Yevropani yutadi” degan naqlini eslatib, “Biz nemislar kimmiz, kimning
raqibimiz?”’[2: 4-b] degan savol orqali 0’z jamiyatini tarixga chuqur Kirib, uzoq
muddatli strategiyalarni belgilash orqali 0’z savollariga javob topish zarurligi
hagida xabardor qgiladi. Frans Althaym ushbu gisqa kitobida xunlar va
sosoniylar hagida gisgacha tadgiqot olib boradi va Osiyoning Yevropaga
deyarli har jihatdan qanday ta’sir qilganini va Osiyoning geografik xususiyati
sifatida u yerdagi voqealarning ta’siri ikkinchi tomondan ham sezilganligini
tushuntirishga harakat qiladi. Asarda geografiyaga oid juda foydali va
o’ylantiradigan ma’lumotlar mavjud. Mavzuga qiziquvchilar bir kunda o’qib

bo’ladigan asar.

ulosa qilib aytganda, Frans Althaymning barcha asarlari xunlar tarixiga
oid tadqiqotlarda muhim adabiyot bo’lib xizmat qiladi. Yurtimiz tarixi ham
xunlar bilan bog’liq bo’lganligi uchun unga oid juda ko’p manbalarni tahlil
gilmoq zarur. Shu sababdan ham tarixshunoslikka murojat gilamiz va bu
borada Frans Althaymning qoldirgan merosi begiyosdir.

